
INSON KAPITALINI RIVOJLANTIRISHDA TA’LIM XIZMATLAR SIFATINI 

OSHIRISH MASALALARI 

Toxirov Javlon Raximovich 

BuxDU “Marketing va menejment” kafedrasi o‘qituvchisi 

 

Jahon aholisining o‘sib borishi va xizmatlar bozorida raqobat kuchayishi sharoitida sifatli 

talim xizmatlarini ko‘rsatishda samarali mexanizmlarni joriy qilish, belgilangan tashkiliy-

huquqiy jihatlarini takomillashtirish, ta’lim xizmatlari ko‘rsatishda sifat va samaradorlig nuqtai 

nazaridan tashkiliy-iqtisodiy mexanizmlarini ishlab chiqish hamda takomillashtirish borasida 

olib borilayotgan  ishlar dolzarbligi bilan ahamiyatlidir.  

Eng avvalo, Bosh Qomusimiz — Konstitutsiyamizning 41-moddasida “Har kim bilim olish 

huquqiga ega. Bepul umumiy ta’lim olish davlat tomonidan kafolatlanadi. Maktab ishlari davlat 

nazoratidadir” [1].  

Mamlakatimizda mustaqillikning ilk kunlaridan boshlab ta’lim tizimini tubdan isloh 

qilishga alohida e’tibor qaratilayotganligi natijasida bugungi kunga kelib ta’lim tizimi 

yoshlarimizning jahon andozalari darajasida zamonaviy bilim olishlariga zamin yaratmoqda. 

Jumladan, O‘zbekiston Respublikasi Prezidenti Shavkat Mirziyoyevning Oliy Majlis va 

O‘zbekiston xalqiga Murojaatnomasida Yangi O‘zbekistonni rivojlantirishning nafaqat bir yillik, 

balki, yaqin kelajakdagi ustuvor yo‘nalishlari aniq belgilab berildi. Unda “Ta’lim sifatini oshirish 

— Yangi O‘zbekiston taraqqiyotining yakkayu yagona to‘g‘ri yo‘lidir” deb ta’kidlab o‘tdilar [2]. 

Eng avvalo, maqsadi ta’lim sohasidagi munosabatlarni tartibga solishdan iborat  yangi 

tahrirdagi “O‘zbekiston Respublikasining Ta’lim to‘g‘risida”gi Qonunining ikkinchi bobi ta’lim 

tizimi, turlari va shakllariga bag‘ishlangan bo‘lib, 6-moddasida ta’lim tizimi yoritilgan. Unda 

yozilishicha, ta’lim tizimi “davlat ta’lim standartlari davlat ta’lim talablarini, o‘quv rejalari va 

o‘quv dasturlarini; davlat ta’lim standartlarini, davlat ta’lim talablari va o‘quv dasturlarini 

amalga oshiruvchi ta’lim tashkilotlarini; ta’lim sifatini baholashni amalga oshiruvchi 

tashkilotlarni; ta’lim tizimining faoliyat ko‘rsatishi va rivojlanishini ta’minlash uchun zarur 

bo‘lgan tadqiqot ishlarini bajaruvchi ilmiy pedagogik muassasalarni; ta’lim sohasidagi davlat 

boshqaruvi organlarini, shuningdek, ularning tasarrufidagi tashkilotlar” o‘z ichiga oladi [3]. 

http://t-science.org/
https://doi.org/10.36713/epra4790
https://doi.org/10.33619/2414-2948/57

Ayniqsa, jamiyatimizda amalga oshirilayotgan yirik islohotlar xalq xo‘jaligi hamda boshqa 

sohalarning turli tarmoqlari uchun g‘oyaviy-siyosiy jihatdan yetuk, nazariy, amaliy va kasbiy 

tayyorgarligi yuqori kadrlar yetkazib berishni talab etmoqda.  

Mamlakatda ta’lim tizimini yagona va uzluksizligini e’tiborga olgan holda, aytish 

mumkinki, ta’lim xizmatlarini ko‘rsatish ta’lim turlarining mantiqiy bog‘langan munosabatlariga 

taalluqlidir. Fikrimizcha, ta’lim tizimida xizmatlar sifati ko‘p jihatdan amaldagi ta’lim 

turlarining barcha bosqichlaridagi faoliyati jarayoni bo‘lib, bir-biriga uzviy bog‘langan holda 

tashkilotlar va muassasalarning muvaffaqiyatli hamkorligidan iborat deb hisoblaymiz (1-rasm). 

 

 

1-rasm. O‘zbekiston Respublikasi ta’lim tizimining sxemasi [4] 

 

Rasm ma’lumotlaridan ko‘rinib turibdiki, ta’lim tizimining har bir elementlari o‘zaro bog‘liqlikda 

va doimiy aloqada bo‘lib, qonun hujjatlarida nazarda tutilgan holda  amalga oshadi.  

Shu jihatdan ham maqsadi maktabgacha ta’lim va tarbiya sohasidagi munosabatlarni tartibga 

solishdan iborat bo‘lgan “O‘zbekiston Respublikasining maktabgacha ta’lim va tarbiya to‘g‘risida” gi 

Qonunining 4-moddasida maktabgacha ta’lim va tarbiyaning asosiy prinsiplari yoritilgan [5]. 

Ta’lim xizmatlarini ko‘rsatish jarayonida maktabgacha ta’lim tashkilotlari  har bir bolaning 

maktabgacha ta’lim va tarbiya olish imkoniyatlarini, iste’dodini, ishtiyoqlari va qobiliyatlarini, 

rivojlantirish uchun shart-sharoitlarni, ta’lim, tarbiya berish va ularni sog‘lomlashtirishning, oila hamda 

maktabgacha ta’lim tashkiloti tarbiyaviy ta’sirini, ta’lim va tarbiya berish uyg‘unligini, shaxsiy 

yondashuvni, ta’limning izchilligi hamda uzluksizligini, ta’lim va tarbiyaning demokratik hamda 

dunyoviy xususiyatga egaligini, jarayonning shaffofligi va ochiqligini, mazmuni, darajasi hamda 

hajmining maktabgacha bo‘lgan yoshdagi bolalarning rivojlanish xususiyatlariga va sog‘lig‘i holatiga 

muvofiqligi prinsiplarini inobatga olish lozim. 

Xususan, O‘zbekiston Respublikasi Prezidentining 2019 yil 8 oktabrdagi PF-5847-sonli 

«O‘zbekiston Respublikasi oliy ta’lim tizimini 2030 yilgacha rivojlantirish konsepsiyasini tasdiqlash 

to‘g‘risida»gi Farmonining maqsadi “oliy ta’limni tizimli isloh qilishning ustuvor yo‘nalishlarini 

belgilash, zamonaviy bilim va yuksak ma’naviy-axloqiy fazilatlarga ega, mustaqil fikrlaydigan yuqori 

malakali kadrlar tayyorlash jarayonini sifat jihatidan yangi bosqichga ko‘tarish, oliy ta’limni 

modernizatsiya qilish, ilg‘or ta’lim texnologiyalariga asoslangan holda ijtimoiy soha va iqtisodiyot 

tarmoqlarini rivojlantirish” etib belgilangan [6].  

Jahonning rivojlangan mamlakatlari tajribasidan ko‘rinadiki, xizmatlar sohasini rivojlantirish 

hamda ulardan samarali foydalanish hisobiga iqtisodiy taraqqiyotni ta’minlashga alohida e’tibor 

qaratiladi. Xizmatlar sohasining kengayishi va rivojlanishi milliy daromadlarning oshishini ta’minlovchi 

hamda aholi uchun munosib turmush darajasini ta’minlashning hal qiluvchi omilidir. Xizmatlarning 

yuqori sifati va xilma-xilligi xodimlarning mehnat samaradorligini oshiradi, iste’mol xarajatlarini 

kamaytiradi, vaqtni tejalishiga olib keladi hamda bo‘sh vaqt samaradorligini oshiradi. 

Rasmiy statistikaning ko‘rsatishicha, iqtisodiyotning faoliyat turlari kesimida O‘zbekiston 

Respublikasining yalpi ichki mahsulot (YAIM) hajmi 2020 yilda 580203,2 milliard so‘mni, 2010 yilda 

esa 74042,0 milliard so‘mni, o‘sish sur’ati 113,7 foizni, unda xizmatlar hajmi 2020 yilda 218 853,5 

milliard so‘mni, 2010 yilda 27 126,8 milliard so‘mni, o‘sish sur’ati esa 113,0 foizni tashkil etgan. 

Yuqorida keltirilgan jamlanma ma’lumotlarni tahlil qilganimizda, xizmat ko‘rsatish sohasining 

mamlakat YAIMdagi ulushi oxirgi 10 yil davomida muttasil oshib bormoqda. Agar uning miqdori 2010 

yilda 36,6 foizni tashkil qilgan bo‘lsa, 2020 yilga kelib,   37,7 foizni, 2010 yilda esa 36,6 foizni tashkil 

etganligini kuzatishimiz mumkin.  

Tahliliy ma’lumotlardan ko‘rinib turibdiki, tahlil etilgan mazkur 2010-2020 yillar davomida 

YAIMda xizmatlarning ulushi muntazam ortib borgan. Buni keyingi yillarda insonlarning xizmatlarga 

bo‘lgan talabi ortib borayotganligi bilan izohlash mumkin. 

Xususan, masalaning mohiyatini yanada teranroq anglash uchun mamlakat iqtisodiy hayotida 

ta’lim sohasining o‘rniga baho berish mumkin. Buni umumiy tarzda ta’lim xizmatlarining mamlakat 

YAIMdagi ulushidagi o‘zgarishlarda ham ko‘rish mumkin (1-jadval).  

1-jadval 

O‘zbekiston Respublikasida YAIM va ta’lim sohasidagi xizmatlarning 2010-2020 

yillardagi dinamikasining qiyosiy tahlili [7] 

Yil-lar 

Mamlakat 

YAIM, mlrd. 

so‘m. 

YAIMning 

o‘sish sur’ati, 

% 

Ta’lim 

sohasidagi 

xizmatlar  

hajmi, mlrd. 

so‘m. 

Ta’lim sohasidagi 

xizmatlarning 

o‘sish sur’ati, % 

YAIMda ta’lim 

sohasidagi 

xizmatlarning 

ulushi, % 

1 2 3 4 5 6 

2010 74 042,0 100,0 763,1 100,0 1,0 

2011 96 949,6 130,9 1027,4 134,6 1,0 

2012 120 242,0 162,4 1385,3 181,5 1,1 

2013 144 548,3 195,2 1793,0 235,0 1,2 

2014 177 153,9 239,3 2154,4 282,3 1,2 

2015 210 183,1 283,9 2681,4 351,3 1,3 

